
20617 CORRECCIÓN de erros do Real decreto
997/2003, do 25 de xullo, polo que se aproba
o Regulamento do Servicio Xurídico do Esta-
do. («BOE» 270, do 11-11-2003.)

Advertidos erros no Real decreto 997/2003, do 25
de xullo, polo que se aproba o Regulamento do Servicio
Xurídico do Estado, publicado no «Boletín Oficial del Esta-
do», suplemento número 11 en lingua galega, do 1 de
setembro de 2003, procédese a efectua-las oportunas
rectificacións:

Na páxina 1965, Preámbulo, punto VI, parágrafo
segundo, última liña; na páxina 1969, artigo 1, número 3,
alínea e), décima liña; na páxina 1970, artigo 1, núme-
ro 3, alínea k), sétima liña; na mesma páxina, artigo 3,
número 1, alínea b), duodécima liña e na páxina 1971,
artigo 3, número 1, alínea d), décimo sétima liña, onde
di: «paraxudiciais», debe dicir: «extraxudiciais».

Na páxina 1973, artigo 10.2.a b), undécima liña, des-
pois da palabra «indefensión», debe dicir: «solicitando
expresamente cál é o criterio que aquelas sosteñen».

Na páxina 1973, artigo 14.2, novena liña, onde di:
«xerando crédito», debe dicir: «e poderá xerar crédito».

XEFATURA DO ESTADO
20695 LEI 36/2003, do 11 de novembro, de medi-

das de reforma económica. («BOE» 271,
do 12-11-2003.)

JUAN CARLOS I
REI DE ESPAÑA

Saiban tódolos que a viren e a entenderen que as
Cortes Xerais aprobaron e eu sanciono a seguinte lei.

EXPOSICIÓN DE MOTIVOS

I

O obxectivo fundamental da política económica espa-
ñola é seguir progresando na converxencia real cos paí-
ses máis avanzados da Unión Europea. A estratexia para
acadar este obxectivo esixe, ademais do mantemento
da estabilidade macroeconómica, o incremento da capa-
cidade de crecemento a longo prazo da economía.

No contexto determinado pola integración de España
na Unión Económica e Monetaria, que ofrece un marco
favorable para a estabilidade macroeconómica, a política
de reforma estructural dos mercados de productos e
factores adquire un especial protagonismo. A liberali-
zación e o incremento da competencia nestes mercados,
tralas reformas emprendidas nos últimos anos, permi-
tiron manter un diferencial de crecemento positivo coas
economías máis avanzadas da Unión Europea que se
reflectiu en progresos na converxencia cos niveis de ren-
da e de emprego destes países.

Este crecemento diferencial produciuse tanto na fase
expansiva do ciclo como na máis recente fase de desa-
celeración. Nun contexto internacional de débil crece-
mento, a economía española foi capaz de manter taxas
de crecemento e de creación de emprego relativamente
elevadas. Rómpese así coa tendencia estructural seguida

en ciclos anteriores, nos que a economía española
medraba por enriba da media europea nos períodos de
expansión pero sufría de forma diferencial as desace-
leracións ou as recesións.

A economía española está cada vez máis aberta ó
exterior e integrada nos mercados europeos e interna-
cionais. Polo tanto, está tamén máis exposta ós riscos
e incerteza que condicionan a evolución da economía
internacional e que, nos últimos meses, foron particu-
larmente intensos.

No momento actual en que algunhas destas incer-
tezas se empezaron a despexar, cómpre adoptar medidas
extraordinarias e urxentes de continuación co proceso
de reforma estructural, que permitan que a economía
española continúe co proceso de converxencia coas eco-
nomías máis avanzadas e eviten decididamente que se
poida ver exposta ó risco de abandona-la súa senda de
crecemento diferencial. Trátase de afondar na liña man-
tida nos últimos anos pola política económica, orientada
á reforma e liberalización dos mercados de productos
e factores, que tivo efectos positivos perceptibles en ter-
mos do nivel de renda e de emprego, actuando sobre
aquelas barreiras que dificultan o proceso de crecemento.

As reformas deben prestar especial atención, en pri-
meiro lugar, á creación de condicións idóneas para o
desenvolvemento do espírito emprendedor e a pequena
e mediana empresa, elementos dinamizadores da acti-
vidade económica.

En segundo lugar, resulta necesario impulsa-lo mer-
cado de arrendamento de vivenda, para dar resposta
á urxente demanda social de contar cun parque accesible
de vivendas en aluguer, para facilitar así a mobilidade
xeográfica dos traballadores e o acceso á vivenda de
mozos e mozas e inmigrantes.

En terceiro lugar, en liña coas conclusións dos Con-
sellos Europeos de Goteburgo e de Barcelona, é nece-
sario adoptar medidas para garantir e impulsa-lo desen-
volvemento económico. Isto esixe prestar especial aten-
ción á participación de tódolos colectivos sociais, e en
particular dos máis vulnerables, como os traballadores
por conta propia e as mulleres, nos beneficios da libe-
ralización e o crecemento, facilitando a súa incorporación
ó mercado de traballo, así como potencia-la integración
dos obxectivos ambientais no deseño e a execución da
política económica.

Por último, é necesario continuar coa adopción de
medidas de reforma para aumenta-la eficiencia dos mer-
cados de productos e factores, así como potencia-lo
investimento productivo e mellora-lo funcionamento do
mercado hipotecario.

II

No título I do texto atópanse as medidas dirixidas
a impulsa-la actividade e creación de pequenas e media-
nas empresas.

Para iso, no imposto sobre a renda das persoas físicas
créase a figura da «conta aforro-empresa», que se con-
figura como unha conta de aforro de características moi
similares á actual conta aforro-vivenda.

Este incentivo fiscal nace para facilita-la creación de
empresas mediante o fomento do espírito emprendedor,
seguindo así as recomendacións efectuadas pola Comi-
sión Europea no Libro Verde de «O espírito empresarial
en Europa» co fin de contribuír a estimula-lo aforrador
español, do modo que este reoriente o seu esforzo inves-
tidor cara á creación e desenvolvemento de novos nego-
cios mediante incentivos fiscais que potencien este tipo
de aforro.

En segundo lugar, auméntase o número de empresas
que poderá acceder ás vantaxes fiscais das entidades
de reducida dimensión, ó fixa-lo límite de entrada nunha


